
Annotatsiya: Mazkur maqolada mintaqa iqtisodiyoti va sanoatning rivojlanishi oʻrtasidagi oʻzaro bogʻliqlikning nazariy 
yondashuvlari tizimli tahlil qilinadi. Tadqiqot doirasida klassik, neoklassik, kumulativ oʻsish, yangi iqtisodiy geografiya, 
institutsional hamda endogen oʻsish nazariyalari asosida sanoat rivojining hududiy iqtisodiy oʻsishga taʼsir mexanizm-
lari ilmiy jihatdan asoslab beriladi. Tadqiqot natijalariga koʻra, sanoat tarmogʻining hududiy konsentratsiyasi, investitsiya 
muhiti sifati, infratuzilma rivoji hamda inson kapitalining darajasi mintaqa iqtisodiyotining barqaror rivojlanishini belgilovchi 
asosiy omillar sifatida aniqlanadi. Ilmiy yangilik sifatida mintaqa iqtisodiyoti va sanoat rivojlanishi oʻrtasidagi oʻzaro taʼsirni 
ifodalovchi integratsiyalashgan konseptual model taklif etiladi.

Kalit soʻzlar: mintaqa iqtisodiyoti, sanoat rivojlanishi, hududiy oʻsish, iqtisodiy integratsiya, institutsional muhit, innovat-
siya.

Аннотация: В данной статье систематически анализируются теоретические подходы к взаимосвязи региональной 
экономики и промышленного развития. В рамках исследования механизмы влияния промышленного развития 
на региональный экономический рост научно обоснованы на основе теорий классического, неоклассического, 
кумулятивного роста, новой экономической географии, институционального и эндогенного роста. По результатам 
исследования определены основные факторы, определяющие устойчивое развитие региональной экономики: 
территориальная концентрация промышленного сектора, качество инвестиционного климата, развитие 
инфраструктуры и уровень человеческого капитала. В качестве научной новинки предложена интегрированная 
концептуальная модель, отражающая взаимодействие региональной экономики и промышленного развития.

Ключевые слова: Региональная экономика, промышленное развитие, территориальный рост, экономическая 
интеграция, институциональная среда, инновации.

Abstract: This article systematically analyzes theoretical approaches to the relationship between the regional economy 
and industrial development. Within the framework of the study, the mechanisms of the impact of industrial development 
on regional economic growth are scientifically substantiated based on the theories of classical, neoclassical, cumulative 
growth, new economic geography, institutional and endogenous growth. According to the results of the study, the territorial 
concentration of the industrial sector, the quality of the investment environment, the development of infrastructure and the 
level of human capital are identified as the main factors determining the sustainable development of the regional econ-
omy. As a scientific novelty, an integrated conceptual model is proposed that reflects the interaction between the regional 
economy and industrial development.

Keywords: Regional economy, industrial development, territorial growth, economic integration, institutional environment, 
innovation.

K I R I S H
Mintaqa iqtisodiyotining barqaror rivojlanishi sanoat tarmogʻining holati, uning tarkibiy tuzilmasi va hududiy 

joylashuv xususiyatlari bilan uzviy bogʻliqdir. Sanoat ishlab chiqarishi mintaqalarda yalpi hududiy mahsulot 
hajmining shakllanishi, bandlik darajasining oshishi, aholi daromadlarining barqarorlashuvi hamda eksport 
salohiyatining kengayishida asosiy drayver sifatida namoyon boʻladi. Shu bilan birga, sanoat rivojining surʼati 
va sifati hududiy resurs salohiyati, infratuzilma rivojlanganligi, institutsional muhit va investitsiya iqlimi kabi 
omillarga bevosita bogʻliq boʻlib, ushbu oʻzaro taʼsir mexanizmlarini chuqur ilmiy asosda oʻrganish mintaqaviy 
rivojlanish strategiyalarini ishlab chiqishda muhim ahamiyat kasb etadi.

Shu boisdan, mazkur tadqiqotning maqsadi mintaqa iqtisodiyoti va sanoat rivojlanishi oʻrtasidagi oʻzaro 
bogʻliqlikning nazariy yondashuvlarini tizimli ravishda umumlashtirish, ularning ichki mexanizmlarini ochib 
berish hamda hududiy rivojlanishni taʼminlovchi integratsiyalashgan konseptual modelni ishlab chiqishdan 

iborat. Tadqiqot doirasida klassik va zamonaviy iqtisodiy nazariyalar asosida sanoat rivojining hududiy iqtisodiy 
oʻsishga taʼsir yoʻnalishlari aniqlanadi, shuningdek, mintaqaviy sanoat siyosatini takomillashtirish boʻyicha ilmiy 
asoslangan xulosalar shakllantiriladi.

Mazkur ilmiy izlanish natijalari hududiy rivojlanish strategiyalarini ishlab chiqishda, sanoat joylashuvini 
optimallashtirishda hamda mintaqaviy investitsiya siyosatini takomillashtirishda metodologik asos boʻlib xizmat 
qilishi mumkin. Ayniqsa, sanoat klasterlarini rivojlantirish, erkin iqtisodiy zonalar va texnoparklar faoliyatini 
hududiy iqtisodiy tizim bilan uygʻunlashtirishda tadqiqot xulosalarining amaliy ahamiyati yuqori boʻlishi kutiladi.

M A V Z U G A  O I D  A D A B I Y O T L A R  S H A R H I
Mintaqa iqtisodiyoti va sanoat rivojlanishi oʻrtasidagi oʻzaro bogʻliqlik masalasi iqtisodiy nazariyaning 

turli maktablari doirasida keng tahlil qilingan. Klassik iqtisodiy maktab vakillari A. Smit va D. Rikardo hududiy 
rivojlanishni mehnat taqsimoti, ishlab chiqarish omillarining ixtisoslashuvi hamda nisbiy ustunliklar nazariyasi 
orqali izohlab, sanoat ishlab chiqarishini hududiy iqtisodiy oʻsishning asosiy manbai sifatida baholaganlar [1], 
[2]. Neoklassik modelda esa R. Solou va T. Swan sanoat rivojini kapital jamgʻarilishi, texnologik taraqqiyot 
va mehnat resurslari kombinatsiyasi orqali izohlab, sanoatning hududiy iqtisodiyotga taʼsirini makroiqtisodiy 
muvozanat doirasida tahlil qilgan [3], [4].

Yangi iqtisodiy geografiya nazariyasi doirasida P. Krugman, M. Fujita va A. Venables sanoat ishlab 
chiqarishining hududiy joylashuvini transport xarajatlari, bozor sigʻimi va aglomeratsiya effektlari orqali izohlab, 
sanoat klasterlarining mintaqa iqtisodiyotiga kuchli multiplikativ taʼsirini ilmiy asoslab berdilar [5], [6]. Ushbu 
yondashuvga koʻra, sanoatning hududiy konsentratsiyasi innovatsion faollikni oshiradi, ishlab chiqarish 
xarajatlarini kamaytiradi va raqobatbardoshlikni kuchaytiradi. Shu bilan birga, aglomeratsion iqtisod hududiy 
iqtisodiy tizimlarning ichki integratsiyasini jadallashtiradi, bu esa mintaqaning barqaror rivojlanishiga xizmat 
qiladi [7].

Oʻzbekiston olimlari tomonidan olib borilgan tadqiqotlarda ham mintaqa iqtisodiyoti va sanoat rivoji 
oʻrtasidagi bogʻliqlik masalasi keng yoritilgan. Jumladan, A. Vahobov, Q. Karimov, Sh. Mustafakulov va B. 
Berkinovlar sanoat ishlab chiqarishining hududiy tarkibiy oʻzgarishlari, investitsiya faolligi va bandlik darajasiga 
taʼsirini empirik maʼlumotlar asosida tahlil qilganlar [8], [9], [10]. Ushbu tadqiqotlarda sanoatni hududiy 
rivojlanishning strategik drayveri sifatida rivojlantirish zarurligi asoslab beriladi.

Shu bilan birga, mavjud adabiyotlar tahlili shuni koʻrsatadiki, mintaqa iqtisodiyoti va sanoat rivoji oʻrtasidagi 
bogʻliqlikning alohida jihatlari yoritib berilgan boʻlsa-da, ularning kompleks, tizimli va integratsiyalashgan modeli 
yetarlicha shakllantirilmagan. Ayniqsa, sanoat rivojining hududiy multiplikativ, aglomeratsion va institutsional 
mexanizmlarini yagona konseptual doirada birlashtiruvchi nazariy yondashuvlarga ehtiyoj yuqori boʻlib 
qolmoqda. Mazkur ilmiy boʻshliq ushbu tadqiqotning metodologik va konseptual asosini belgilab beradi.

T A D Q I Q O T  M E T O D O L O G I YA S I
Mazkur tadqiqot mintaqa iqtisodiyoti va sanoat rivojlanishi oʻrtasidagi oʻzaro bogʻliqlikni aniqlash va 

baholashga qaratilgan boʻlib, tizimli-integratsiyalashgan metodologik yondashuv asosida amalga oshirildi. 
Tadqiqotda mintaqa iqtisodiyoti murakkab, koʻp omilli va ochiq tizim sifatida qaralib, sanoat rivoji ushbu tizimning 
asosiy strukturaviy drayveri sifatida talqin qilindi. Ushbu yondashuv sanoat, investitsiya, infratuzilma, inson 
kapitali va institutsional omillar oʻrtasidagi oʻzaro taʼsir mexanizmlarini kompleks tahlil qilish imkonini berdi.

Empirik tahlil uchun yalpi hududiy mahsulot, sanoat ishlab chiqarish hajmi, asosiy kapitalga investitsiyalar, 
sanoatda bandlik, infratuzilma rivoji va inson kapitali koʻrsatkichlari asosiy tahliliy indikatorlar sifatida tanlandi. 
Ushbu maʼlumotlar asosida dinamik qatorlar tahlili, korrelyatsion tahlil va koʻp omilli regressiya modellari 
qoʻllanilib, sanoat rivojining mintaqa iqtisodiyotiga taʼsiri miqdoriy jihatdan baholandi.

Tadqiqot metodologiyasi panel maʼlumotlar usuli yordamida hududlar va vaqt kesimida sanoat rivojining 
iqtisodiy samaradorligini aniqlashga yoʻnaltirildi, natijalarning ishonchliligi esa statistik mezonlar asosida 
tekshirildi. Ushbu metodologiya sanoat omillarining hududiy iqtisodiy oʻsishga bevosita va bilvosita taʼsir 
mexanizmlarini aniqlash, shuningdek, hududiy rivojlanish siyosatini ilmiy asosda shakllantirish imkonini berdi.

T A H L I L  V A  N A T I J A L A R
Oʻtkazilgan empirik tahlil Namangan viloyatida sanoat tarmogʻi soʻnggi oʻn yillikda mintaqa iqtisodiy 

rivojlanishining yetakchi drayveriga aylanib borayotganini koʻrsatdi. Viloyatda sanoat mahsulotlari ishlab 
chiqarish hajmining barqaror oʻsishi yalpi hududiy mahsulot (YHM)ning shakllanishiga bevosita taʼsir koʻrsatib, 
iqtisodiy faollikning asosiy manbai sifatida namoyon boʻlmoqda (1-jadval).



M U H A N D I S L I K  VA  I Q T I S O D I Y O T

258

2026-yil, may.  № 5-son

1-jadval. Namangan viloyatida sanoat ishlab chiqarishi va YHM dinamikasi (2015–2024 yy.)1

Yillar Sanoat mahsuloti (mlrd so‘m) O‘sish sur’ati, % YHM (mlrd so‘m) YHM o‘sishi, %

2015 5 230 107,8 10 840 106,3

2017 8 940 112,4 16 320 108,1

2019 14 870 118,6 24 950 110,2

2021 19 460 109,5 32 180 107,6

2023 27 830 113,8 44 610 109,4

2024 31 900 114,6 50 780 111,2

Jadval maʼlumotlari shuni koʻrsatadiki, 2015–2024-yillar davomida Namangan viloyatida sanoat mahsuloti 
hajmi 6 baravardan ortiq oshgan. Ushbu oʻsish YHM dinamikasida ham barqaror ijobiy tendensiyani yuzaga 
keltirib, iqtisodiy rivojlanishning sanoatga yuqori darajada bogʻliqligini tasdiqlaydi. Korrelyatsion tahlil natijalari 
sanoat ishlab chiqarishi va YHM oʻrtasida kuchli musbat bogʻliqlik (r≈0,86) mavjudligini koʻrsatdi. Bu holat 
sanoatning viloyat iqtisodiyotida asosiy tizim yaratuvchi sektor ekanini ilmiy asoslaydi.

Aholi jon boshiga sanoat mahsulotlari ishlab chiqarish viloyat boʻyicha 2025-yil yanvar–mart oylarida 
2363,9 ming soʻmni tashkil etgan boʻlsa, 2024-yil yanvar–mart oylarida bu koʻrsatkich 1699,8 ming soʻmni 
tashkil etgan. Mazkur koʻrsatkich oʻtgan yilning shu davriga nisbatan 106,9 %ni koʻrsatmoqda (1-rasm).

1-rasm. Aholi jon boshiga toʻgʻri keladigan sanoat mahsulotlari ishlab chiqarish (2021-2025-yillar yanvar-mart 
oylarida) 

2025-yilning yanvar–mart oylarida sanoat ishlab chiqarishi tarkibida eng katta ulush ishlab chiqaradigan 
sanoat hissasiga toʻgʻri kelib, 6 125,9 mlrd soʻmni, jami sanoat ishlab chiqarishidagi ulushi esa 82,6 %ni tashkil 
etdi. Shu bilan birga, togʻ-kon sanoati va ochiq konlarni ishlashda 20,2 mlrd soʻm (0,3 %), elektr, gaz, bugʻ bilan 

1	  Manba: Namstat.uz ma’lumotlari asosida muallif ishlanmasi

taʼminlash va havoni konditsiyalashda 1 190,2 mlrd soʻm (16,0 %) hamda suv bilan taʼminlash, kanalizatsiya 
tizimi, chiqindilarni yigʻish va utilizatsiya qilishda 82,1 mlrd soʻm (1,1 %)ni tashkil etdi (2-rasm).

2-rasm. Sanoatning asosiy seksiyalari boʻyicha ishlab ishlab chiqarish hajmi, jami sanoat ishlab chiqarish hajmidagi 
ulushi, fizik hajm indeksi (2025-yilning yanvar-mart oylarida)2

Namangan viloyat sanoatining tarkibiy tuzilmasi asosan to‘qimachilik, oziq-ovqat, qurilish materiallari va 
elektrotexnika tarmoqlari hisobiga shakllanmoqda (2-jadval).

2-jadval. Namangan viloyati sanoat tarmoqlari tarkibi (2024-yil, %)3

Tarmoqlar Ulushi, %

To‘qimachilik va tikuv-trikotaj 41,8

Oziq-ovqat sanoati 19,6

Qurilish materiallari 14,2

Elektrotexnika 9,7

Mashinasozlik 6,1

Boshqa tarmoqlar 8,6

Namangan viloyati sanoatida toʻqimachilik tarmogʻining yuqori konsentratsiyasi (41,8 %) kuzatiladi. Bu 
viloyatning mehnat resurslari salohiyati va paxta-toʻqimachilik klasterlari rivoji bilan izohlanadi. Shuningdek, 
sanoatning yuqori qoʻshilgan qiymat yaratish salohiyatini yanada kengaytirish uchun muhim imkoniyatlar 
shakllanmoqda.

Bu holat eksport tarkibida ham namoyon boʻlib, viloyat eksportining asosiy qismini qayta ishlangan 
mahsulotlar tashkil etmoqda. Shu sababli sanoat rivojining iqtisodiy samaradorligi miqdoriy oʻsish bilan bir 
qatorda sifat jihatidan ham bosqichma-bosqich takomillashib bormoqda.

Sanoat tarmogʻi Namangan viloyatida bandlikni oshirishning asosiy manbai hisoblanadi. Soʻnggi yillarda 
sanoatda band aholining umumiy bandlikdagi ulushi barqaror oʻsib bormoqda.

X U L O S A  V A  T A K L I F L A R
Tadqiqot natijalari Namangan viloyatida sanoat rivoji mintaqa iqtisodiy oʻsishining asosiy harakatlantiruvchi 

kuchi ekanini yaqqol koʻrsatdi. Viloyat yalpi hududiy mahsulotining shakllanishida sanoat tarmogʻining ulushi 
yildan yilga ortib borayotgani bilan birga, ushbu oʻsish sifat jihatidan yanada barqaror rivojlanish uchun muhim 
asoslarni shakllantirmoqda hamda miqdoriy kengayish bilan bir qatorda yangi rivojlanish bosqichiga oʻtish 
imkoniyatlarini yaratmoqda. Bu esa sanoat rivojining chuqur strukturaviy transformatsiyasini jadallashtirish 

2	  Manba: Namstat.uz ma’lumotlari asosida muallif ishlanmasi
3	  Manba: Namstat.uz ma’lumotlari asosida muallif ishlanmasi

uchun qulay sharoitlar yuzaga kelayotganini koʻrsatadi.
Empirik tahlil Namangan viloyatida sanoat ishlab chiqarishi asosan toʻqimachilik, oziq-ovqat va qurilish 

materiallari tarmoqlariga yuqori darajada ixtisoslashganini aniqladi. Shu bilan birga, ushbu ixtisoslashuv 
yuqori qoʻshilgan qiymat, texnologik murakkablik va innovatsion salohiyatni yanada kengaytirish uchun muhim 
imkoniyatlarni shakllantirmoqda. Natijada sanoatning hududiy iqtisodiyotga multiplikativ taʼsirini kuchaytirish, 
eksport tarkibida yuqori qayta ishlangan mahsulotlar ulushini oshirish hamda mehnat unumdorligini respublika 
oʻrtacha darajasiga yaqinlashtirish uchun zarur asoslar yuzaga kelmoqda.

Viloyatda sanoat rivoji va infratuzilma oʻrtasidagi muvofiqlikni yanada takomillashtirish boʻyicha izchil ishlar 
amalga oshirilmoqda. Ayrim tumanlarda sanoat korxonalari yuqori surʼatlarda tashkil etilgani transport-logistika, 
energetika va muhandislik infratuzilmasini modernizatsiya qilish uchun qoʻshimcha turtki bermoqda. Bu holat 
ishlab chiqarish xarajatlarini optimallashtirish, logistika samaradorligini oshirish va investitsiya jozibadorligini 
yanada kuchaytirish uchun yangi imkoniyatlarni yuzaga keltirmoqda.

Eng muhim istiqbolli yoʻnalishlardan biri — sanoat–taʼlim–innovatsiya zanjirini yanada mustahkamlash 
hisoblanadi. Namangan viloyatida oliy taʼlim va ilmiy-tadqiqot muassasalari mavjudligi sanoat korxonalari bilan 
texnologik va innovatsion hamkorlikni kengaytirish uchun mustahkam institutsional baza yaratmoqda. Bu esa 
sanoat rivojining texnologik yangilanishini jadallashtirish hamda uzoq muddatli raqobatbardoshlikni yanada 
oshirish uchun qulay sharoit shakllantirmoqda.

Umuman olganda, mintaqa iqtisodiyoti va sanoatning rivojlanishi oʻrtasidagi oʻzaro bogʻliqlik muhim 
strategik vazifa boʻlib, tadqiqotda olingan xulosalar hududiy sanoat siyosatini ishlab chiqish va amalga 
oshirishda ilmiy-amaliy asos boʻlib xizmat qilishi mumkin.

